

EH Bildu NAFARROA talde parlamentarioari atxikitako foru parlamentari Patricia Perales Hurtado andreak idatzizko galdera egin du (PES-00008); horren bidez, honako informazio hau eskatzen dio Nafarroako Gobernuari:
Zainketen aldeko Foru Itunean ezarri da ekintza zehatzak eta neurgarriak eginen direla zainketak ikusgai egiteko, aitortzeko, partekatzeko eta birbanatzeko. Hori dela-eta, parlamentari naizen honek hauxe jakin nahi dut:
Zer finantzaketa mota emanen zaie toki-entitateei zainketa-beharrei erantzuteko xedea duten zerbitzuak edo programak sortzeko? 
Nafarroako toki entitateentzako diru-laguntza Zaintzen aldeko Toki Itunak
Nafarroako Gobernuaren ustez, Nafarroako Berdintasunerako Institutuaren bitartez (aurrerantzean, NABI), uste du lehentasunezkoa dela emakumeen eta gizonen arteko berdintasuna lortzea, genero berdintasuneko politikak bultzatzea toki-esparruan lan egituratu, sistematiko eta koordinatua eginez toki entitateekin, erantzuna emanez lurralde-errealitateen berezitasunei nahiz beharrizanei. 
Emakumeen eta gizonen arteko berdintasunari buruzko apirilaren 4ko 17/2019 Foru Legeak, bestalde, administrazio publikoak premiatzen ditu baliabideak jar ditzaten pertsona guztien bizitzaren jasangarritasuna errazteko, eta aitor dezaten bai etxeko lanak bai mendekotasuna duten pertsonen zaintzak duten eginkizun sozial eta ekonomikoa, bai eta ez ordainsaririk ez aitortza profesionalik jasotzen ez duten jarduera feminizatuak ere.

 Halatan, NABIk, bizitzaren jasangarritasunean eta zaintzaren balioan oinarritutako eredu sozioekonomiko baterantz joateko xedez, Nafarroako Gobernuko departamentuekin eta toki entitateekin lankidetzan, Zainketen aldeko Nafarroako Itunak programa garatzen du.
Toki entitateen berezitasun eta beharrizan horiei erantzuteko, NABIk dirulaguntzen deialdi bat onetsiko du, Zainketen aldeko Nafarroako Itunak programan parte hartzen duten eta itun horien bidez emakumeen eta gizonen arteko berdintasuna sustatzeko eta bultzatzeko proiektuak egiten dituzten toki entitateei zuzendua.
 
Deialdi horretan aurreikusten da Zainketen aldeko Toki itunak programan sartutako ekintzak egitea toki entitateek, baldin eta eskabidearen unean zainketen aldeko toki itun bat sinatuta badaukate edo, programan 2022ko abenduaren 31 baino lehen programan parte hartuta, 2023an sinatuko badute.
Deialdi hori, ikusi denez, tresna egokia da zainketen bidez emakumeen eta gizonen arteko berdintasunaren arloko helburuak bultzatzeko; hartara,100.000 euro bateratu dira guztira, toki entitateentzako transferentzien partidaren kargura, NABIren berdintasun-politikak bultzatzeko.
Honako hauek dira diruz laguntzen ahal diren ekintzak: zainketen arloko erronkei eta beharrizanei aurre egiteko konponbideak bilatzera bideratutako ekintza zehatz eta neurgarriak, toki entitateek, baldin eta eskabidearen unean zainketen aldeko toki itun bat sinatuta badaukate edo, programan 2022ko abenduaren 31 baino lehen programan parte hartuta, 2023an sinatuko badute, eginak. Diruz lagundutako proiektuak 2023ko urtarrilaren 1etik azaroaren 10era bitarte bete beharko dira.

· Zainketen arloko sentsibilizazioa, balioak aldatzeko eta unibertsalizatzeko.
· Zainketen nahiz gizonen eta emakumeen arteko berdintasunaren arloko prestakuntza/gaikuntza.
· Barne-neurriak, zainketak administrazioko langileen eta entitate sozialen, publikoen eta pribatuen artean banatzeko.
· Zainketekin lotutako politika publikoak edo ekintzak, herritarrei zuzenduak, administrazioak eta entitate publiko eta pribatuek bultzatuta. 

· Zainketak banatze aldera herritarrei zuzendutako neurriak eta ekintzak, gizarte entitateek proposatu eta bultzatuak.
Laguntza teknikorako kontratua
Gizonen eta emakumeen arteko egiazko berdintasuna lortzeko beharrizanari erantzun bat emateko xedez, Emakumeen eta Gizonen Berdintasunerako 17/2019 Foru Legearen erregelamendu bidezko garapenaren bidez, zainketei dagokienez (legeak sistemaren erdigunean paratzen du pertsona guztientzako zainketa duinen bermea eta bizitzaren jasangarritasuna, politika publikoen zeharkakotasuna bultzatuta), kontratu erraztuaren bidez lizitatzea proposatzen da Zainketen aldeko Nafarroako Itunak programarako laguntza teknikoa.

Kontratuaren xedea da laguntza teknikoa ematea Zainketen aldeko Nafarroako Itunak programa abian jartzean eta ezartzean aholku, prestakuntza eta koordinazio espezializatua emateko, hala foru itunean nola zainketen aldeko toki itunetan.

Prestazioen artean daude: 
· Nafarroako Berdintasunerako Institutuarekiko koordinazioa. 
· Lan-saioak antolatzea eta kudeatzea eta Zainketen aldeko Nafarroako Itunak programako prestakuntza. 
· Zainketen aldeko Nafarroako Itunak programako txostenak eta lanerako materiala taxutzea. 
· Foru itunari buruzko prestakuntza entitateei eta departamentuei, eta Zainketen aldeko Toki Itunei buruzkoa udalei eta entitateei. 
· Bisitak parte hartzea eskatu duten udal eta entitateetara, Zainketen aldeko Toki Itunak programa aurkezteko. 
· Toki itun bakoitzaren eta bere parte-hartze organoen koordinazioa. 
· Aholkularitza Zainketen aldeko Toki Itunak sinatu dituzten udal eta entitateei. 
· Zainketen aldeko Nafarroako Itunak programaren jarraipena eta ebaluazioa.
NABIk ez daukanez beharrizan horiei erantzuteko baliabide berekirik, horiek kanpoan kontratatzea proposatu du. Kontratuaren esleipena prozedura erraztuaren bidez egin da, Kontratu Publikoei buruzko apirilaren 13ko 2/2018 Foru Legearen 80. artikuluan ezarritakoaren arabera.
Nafarroako Berdintasunerako Institutuko zuzendari kudeatzailearen abenduaren 22ko 83/2022 Ebazpenaren bidez, Zainketen aldeko Nafarroako Itunak programarako laguntza teknikoaren kontratua esleitu zen: 
https://hacienda.navarra.es/sicpportal/ctaDatosAdjudicacion.aspx?
Cod=3207&Ticket=22122211580830358316 
Bi partidak osatzen zuten finantzaketa: 
· 080001 08200 2269 232200 partida: Emakumeen eta gizonan erteko berdintasunaren arloko jarduketak.
· 080001 08100 2269 232203 partida: Genero-zeharkakotasunaren arloko jarduketak.
Partida horietan sartzen dira diruz lagungarriak diren ekintzak, komunikazio-materialak taxutzera bideratuak: komunikazio-planak eta publizitatea webgunueetan nahiz euskarri fisikoan, eta urteko lan-programak garatzeko gaikuntza-jardunaldiak. 
Eskubide Sozialetako Departamentuak, gainera, honako finantzaketa hau dauka Nafarroako toki entitateek beren eskumeneko zerbitzuak edo programak sortu edo hobetu ditzaten, zaineketen arloko beharrizanei erantzutearren:


Toki entitateentzako edo toki entitate jakin batzuentzako finantzaketa, eguneko zentroak eraikitzeko edo erreformatzeko, zaharren edo/eta medekotasuna dutenen zainketen arloko beharrizanei erantzuteko. Finantzaketa horretan honako partida hauek daude:

· 920005 93100 7609 231B12 Toki entitateentzako dirulaguntzak, eguneko zentroetarako.
· 920005 93100 7609 231B05 Antsoaingo Udalarekiko hitzarmena. Berrikuntzak eguneko zentro komunitariorako.
· 920005 93100 7609 231B06 Sartagudako Udalarekiko hitzarmena, eguneko zentro bat eraikitzeko proiektua taxutzeko.
Toki entitateentzako finantzaketa, Nafarroako Foru Komunitateko Administrazioak finantzatu beharreko zerbitzuetarako edo udal eskumeneko zerbitzuekin lankidetzan aritzeko.
· 900003 91600 4609 231502 Oinarrizko gizarte zerbitzuak.
· 900003 91600 4609 231503 Toki entitateentzako deialdia, etxeko laguntza-zerbitzua handitzeko planerako.

2023rako, Oinarrizko gizarte-zerbitzuetako ekipoak finantzatzeko hitzarmenetan gauzatzen den ohiko finantzaketarekin batera (horretan, ez da bereizketarik egiten 4 zerbitzuen artean eta, hortaz, dena ez dago zainketekin lotuta), etxeko laguntza zerbitzua jasotzen baitzuen jada, finantzaketa gehigarria ere badago etxeko laguntza zerbitzuaren zainketak handitu ahal izateko:
Toki entitateentzako finantzaketa, jarduerak antolatzeko, halako moduan non adingabeek (baita desgaitasunen bat dutenek ere) zainketak jasoko baitituzte eta gurasoek nahiz adingabe horien ardura dutenek kontziliatu ahal izateko eta denbora gehiago izateko autozainketetarako edo beste pertsona batzuk zaintzeko.

· 920006 93300 4609 231500 Toki entitateentzako dirulaguntzak, kontziliazio programetarako.

Toki entitateentzako finantzaketa, osasun arazo ez-akutuak eta gizarte-arazoak dauzkaten pertsonen zainketan laguntzeko Osasun Arreta Integratu Sozial eta Sanitarioaren Proiektuaren bidez:

· 900000 90000 4609 233100 Toki entitateekiko hitzarmenak, Osasun Arreta Integratu Sozial eta Sanitarioaren Proiekturako.
 Toki entitateentzako finantzaketa, etxerik gabekoentzako zainketetarako.
· 900003 91600 4609 231500 Etxerik gabeko pertsonentzako harrera-zerbitzua.
Toki entitateentzako finantzaketa, zahartzen ari diren pertsonak edo beste zerbaitengatik beren autonomia funtzionala sustatzea behar duten pertsonak zaintzeko:

· 920005 93100 4609 231B02 Toki entitateentzako dirulaguntza, autonomia sustatzeko eta mendekotasuna prebenitzeko programetarako.
Toki entitateentzako finantzaketa, zaharrak edo mendekotasun psikologiko edo emozionala dutenak zaintzeko:

· 920005 93100 4609 231B11 Toki entitateentzako finantzaketa, zaharrei edo/eta mendekotasuna dutenei laguntza psikologikoa eta emozionala emateko.

Hori guztia jakinarazten dizut, Nafarroako Parlamentuko Erregelamenduaren 194. artikuluan xedatutakoa betez.

Iruñean, 2023ko otsailaren 13an

